
                LAKHA: WE' LANYHAU:

Ganhae" Lakha: we' Lanyhau: wa byincao:
ngad ko" ga". Aimung: yao: shid' dau: wa
daga" zo:- daga" ye:- daga" lo mung: na ko"
ga".

Daba re Lanyhau: wa 
 ein: ta" mung: yao:

shid' dau: daga" dam: ye" lo" ko" ga".

(ngoshid' tao zo qho
daga" dam: ye: lang: i")

Ai: thao: daba re Lakha: wa Lanyhau: re

 ein: ta" mung: thug' lo" byaug:
ga".

(nga" nhaung: we"- nao yham lhaug' na co' wa,
lhe". Ana" ne, zo: shaug' qho wa ngo dayaug
za: ye: nae")

Ngad yang: re: Lakha: wa zo: nae" zo:
shaug' qo" lao" yao: za: alhab' phyo' zo" pye'
mung: yham khyo wa pe" re: madao: lo ga".
Aimung: yao: shid' dau: wa gyai jho" byo,
vako" ga".

Ai: mathao Lakha: we' Lanyhau: wa myid
majho" vang" mung: dadau: we' dadau: gao"
byaug ko" ga". Aimung: ana" ba joe" sho' yao:
shid' dau: wa jho" myao: ke' we' jho" byo; ru
ngad: ga".

   YHID SHAUG' BYINCAO: SHID' YAUG

Ganhae" gyai jho" la" ra" byincao: shid'
yaug na: ga".

Daba re yao: shid' tao wa gara" vogaung:
khyo yelae" qin" nae" ein: thug' lo" ko" ga".

Dajo,qo joe" re yao: shid' tao wa yhid aung"
ra" sin: dasin: re the' myao mung: yhid vao:
shaug' ru we' gara" vogaung: khyo ye: nae"
magai: boe" byaug loyang: yham khyo dam:
lhang" lo ko" ga".

Yham dam: joe" re yao: myhi" gyai lham:
nhag' yo: mung: yao: myhi" we' myan" myo:
yang: taung gaung khyo dam: thug' lo" byaug:
ga".

Aimung: yao: byincao: we' yhid cao" shaug'
qin"- pha" cao" be; qin" mung: yao" ngaui
thaung mae ngaui jham mabo lo: ga".

Aimung: zo gyai moe; yang: yham khyo dam:
lhang" lo: ga". Yao: myhi" yang mho" shid' ra"
dao: jham re re: nhag' lam: atha" qo" ru we'
nyang" khae: yu mung: gyai nhag' bo: ra" yaug
gai zo: boe" lo" byaug: ga".

            BYU WE' LAKHA: NHAG' BO

Ganhae" byu dayaug wa gyai nhag' bo: ra"
lakha: dadau: re khau: to" ga".

Airu: we' daba re yao: byincao: dayaug wa
yao: re  ein: li" lhaung: ga".
Aimung: yao: wa byincao: qe we' seyo lae" lo"
byaug: ga".

(seyo lae" lang:)

Airu: yao: bam seyo lae" qin" re sho: dadau:
re: mamyao yang: gyai myaung" ru we' yham
khyo dam: lo ko" ga".

Thao: daba yham mae yao" myi: am re
nyhang" phyo' cid' na: au: byincao: dayaug
dam: li" mung:  ein: dam: li"
lhaung: ga"

(seyo lae" gelang:)

Ai: ba wa yao: za: mangad: lo:- yao" lakha:
nhag' bo rere: bojhui: co' ga". Airu: we' sho:
kung" ko" re shocid' dadau: qo" mung: yham
khyo dao: lo ko" ga".

Thao re wa yao" lakha: gyai nhag' bo yang:
sho: gyai ba: bokung" ra" mathao yao: byincao:
qewa yao: re shokung" gyai li" lhaung vako"
ga".

Aire daba gyai nhag' bo: ra" yao" lakha:
shid: lo" byaug: ga". Lakha: mana: byaug thao
yao: re seyo lae" lang: ga: khag' re: mali"
lhaung lo: ga".

Aimung: cera" mhomyid: wa yham sang mae
gai: ra" daja: ja: jo, lao" she, su wa nyhao: re
byincao: nug: kad' ra". Nyhao: mae pe" majo,
lao" wa khag' re: nyhao: re manug: li" zam"
ngad: ra" ein: ru qo" mho" yu: ra".






